
CYNGOR

• Darllenwch y darn yn ofalus iawn o leiaf dair gwaith.

• Darllenwch yr opsiynau, ac ewch yn ôl at y darn.

• Nid yw’r ateb yn amlwg bob tro, weithiau mae gofyn i chi 
ddehongli (darllen rhwng y llinellau) yr hyn sy’n cael ei awgrymu.

• Os byddwch chi’n gwneud camgymeriad, gwnewch yn siŵr 
eich bod yn dileu’r ateb anghywir a dangos yr ateb cywir yn glir. 
Byddai’n syniad da defnyddio pensil wrth ymarfer.

Ymarfer

Ateb

Canai’r gwynt yn fyddarol trwy frigau noeth y coed wrth iddo 
ymlwybro tuag adref ar ei ben ei hun. Roedd y lleuad wedi hen 
ddiflannu a’r sêr yn chwarae cuddio tu ôl i gymylau bygythiol. 
Cymerodd anadl ddofn cyn parhau â’i daith unig tuag at y parc.

Awgrym: 
Gwiriwch sawl ateb 
sydd angen ei dicio.

Roedd hi’n noson dawel.

Roedd hi’n noson oer.

Roedd hi’n noson dywyll.

Roedd hi’n noson dawel.

Roedd hi’n noson oer.

Roedd hi’n noson dywyll.

Sut noson oedd hi?

Sut noson oedd hi?

Math o gwestiwn: Aml ddewis (darn caeedig)



Ymarfer 1 :

Pa ddefnydd y gellir ei wneud â thermoplastigion?

Pa fetelau sy’n fagnetig?

metelau fferrus

metelau anfferrus

Plastigion Metelau
Thermoplastigion
Gellir eu ffurfio’n 
siapiau tra’n boeth 
a’u hailffurfio drwy 
eu hail wresogi, 
e.e. polythen, PVC 
a pholystyren. 
Gellir eu defnyddio 
i greu bagiau, 
poteli, peipiau a 
chas allanol radio.

Caled
Daw pren caled 
o goed collddail, 
fel derwen, onnen 
a ffawydden. 
Defnyddir coed 
caled ar gyfer 
dodrefn drud a 
theganau pren.

Plastigion 
thermosodol
Gellir eu ffurfio’n 
siâp, ond wedi 
iddynt galedu ni 
ellir eu newid. 
Gellir eu defnyddio 
i wneud cwch a 
chorff car.

Meddal
Daw pren meddal o 
goed bythwyrdd, fel 
pinwydden. Gellir ei 
ddefnyddio ar gyfer 
dodrefn, siediau 
gardd ac estyll.

•   Daw metelau o gramen y 
ddaear fel mwyn metel. Caiff y 
mwyn ei wresogi i gynhyrchu 
metel pur.

•   Mae metelau fferrus yn 
cynnwys haearn sy’n eu 
gwneud yn fagnetig. Dydy 
metelau anfferrus ddim yn 
cynnwys haearn a dydyn nhw 
ddim yn fagnetig.

•   Defnyddiau gwahanol wedi’u 
cyfuno i greu defnydd newydd 
â phriodweddau gwahanol yw 
cyfansoddion.

•   Weithiau caiff y defnyddiau 
gwahanol mewn cyfansoddyn 
eu gludio wrth ei gilydd.

(Dylunio a Thechnoleg: Cyfnod 
Allweddol 3, Y Llyfr Adolygu, @ebol)

Ymarfer 2 :

Cymdeithas Cerdd Dant Cymru

Ers ei sefydlu ym 1934 mae Cymdeithas 
Cerdd Dant Cymru wedi tyfu a datblygu 
yn gyson. Bellach mae ganddi 600 o 
aelodau ac mae’n cyflogi dau berson 
yn rhan-amser – Swyddog Gweinyddol 
a Threfnydd y Gwyliau Cerdd Dant. 
Uchafbwynt gweithgareddau’r flwyddyn 
yw’r Ŵyl Cerdd Dant, gŵyl undydd a 
gynhelir bob mis Tachwedd. Cynhelir 
cyrsiau hyfforddi bob blwyddyn i ddysgu 
sut i osod cerdd dant ac ar gyfer dysgu 
telynorion sut i gyfeilio.

www.cerdd-dant.org

Pa swyddi rhan-amser sy’n cael eu cynnig gan Gymdeithas Cerdd 
Dant Cymru?

Trefnydd y Gwyliau Cerdd Dant

Glanhawr

Telynor

Swyddog Gweinyddol

Swyddog Cyfathrebu

Ymarfer 3 :

Beth yw Nôl a Mla’n?

Gŵyl i bawb o bob oedran yn un o bentrefi glan môr harddaf 
Cymru, Llangrannog, yw ‘Gŵyl Nôl a Mla’n’! Cynhelir yr ŵyl dros 
benwythnos ym mis Mehefin ac mae’r ŵyl yn rhad ac am ddim! 

Mae ‘Gŵyl Nôl a Mla’n’ wedi sefydlu ei hun fel un o brif wyliau 
cerddorol Cymru. Daw’r enw o’r arferiad o ymlwybro nôl a mla’n 
rhwng y ddau dŷ tafarn, y Llong a’r Pentref, gan brofi’r croeso a’r 
cymdeithasu gwych sydd yn y ddau le. 

Darperir yr adloniant mewn pabell fawr rhwng y ddwy dafarn, ac 
mae’n gwbl rhad ac am ddim, tipyn o gamp o ystyried fod prif 
fandiau Cymru wedi perfformio yn yr ŵyl. Eleni eto fe fydd yr 
arlwy o’r safon uchaf. 

gwylnolamlan.blogspot.co.uk

Beth sy’n arbennig am yr ŵyl?

Mae hi i bobl ifanc yn unig.

Mae hi i siaradwyr Cymraeg yn unig.

Mae hi’n rhad ac am ddim.

